
Grunnskóli Grundarfjarðar 1. bekkur 

1 

 

Efnisyfirlit 

 

Skólanámskrá 
 

1. bekkur 

 



Grunnskóli Grundarfjarðar 1. bekkur 

2 

Íslenska 
Kennari: Katrín Elísdóttir 
 

Vikustundir: 8 kennslustundir 
 

Markmið samkvæmt Aðalnámskrá grunnskóla  
 

Kennsluaðferðir: 

Unnið er með alla þætti íslenskunnar sem heilstæðast og þeir tengdir við þemu vetrarins.  

Mikill hluti kennslunnar í íslensku verður í tengslum við stafainnlögn sem hefst strax í skólabyrjun og 

verður unnið með einn staf á viku. Hver stafur verður kynntur, hljóð hans kannað og skoðaðar heilar 

orðmyndir. Stafirnir verða gerðir áþreifanlegri með ýmsum verkefnum. Í kennslu lestrar verður gengið út 

frá helstu lestrarkennsluaðferðunum ( hljóðaaðferðin, LTG).  Að stafainnlögn lokinni vinnum við áfram 

með stafi, orð og setningar.  Nemendur semja eigin frásagnir með aðstoð kennara eða foreldra, 

einstaklingslega eða í hópum. Unnið er með þeirra eigin frásögn í skólanum. Til að vinna vel og markvisst 

með grunnþætti lestrar er notast við námsefnið Markviss málörvun.   

Hver nemandi fær lestrarbók við hæfi og er farið eftir lesbókalista sem er til staðar í skólanum. Nemendur 

verða þjálfaðir í fínhreyfingum og forskriftaræfingum áður en hafist er handa við eiginlegt skriftarnám. 

Nemendur skrifa með vaxlitum, trélitum og blýöntum til þess að fá tilfinningu fyrir hverju skriftaráhaldi 

sem hann er með hverju sinni. Þegar nemendur hafa náð góðum tökum á skriffærunum verður hafist handa 

við skriftarkennsluna sjálfa og fá nemendur heim forskrift til æfingar. 

Farið verður í vettvangsferðir og búnar til sameiginlegar sögur úr ferðinni sem bekkurinn vinnur með. 

Vettvangsferðir geta verið uppspretta sögugerðar, þar fá nemendur  tækifæri til þess að upplifa hlutina út 

frá eigin þroska. Nemendur læra utanbókar ýmsar þulur, ljóð og söngva sem þeir fara með fyrir bekkinn.  

Unnið verður mikið með ýmsar sögur og ævintýri  í tengslum við stafainnlögn.  Nemendur kynnast 

jafntframt 1 – 2 íslenskum höfundum. 
 

Kennsluáætlun/námsefni:  

Markviss málörvun, Það er leikur að læra + vinnubækur 1 og 2, léttlestrarbækur af lesbókalista, ljósrituð 

leshefti, foræfingablöð, efni af skólavef, skriftarbækur, sögubækur, úrklippubókin mín, sögubókin mín, 

stafablöð, ýmsar þjóðsögur og ævintýri, þulur, ljóð, söngvar, orðmyndir, bókstafir og fleira. 
 

Stefnt er að því að nemendur nái góðum tökum á lestrinum og hafi gagn og ánægju af honum.   
 

Markviss málörvun felur í sér kerfisbundin vinnubrögð í leik. Leikurinn er notaður til að ná athygli 

barnanna og vekja áhuga þeirra um leið og leikþörf þeirra er mætt.  

Markviss málörvun þjálfar: 

Hlustun. 

Rím. 

Setningar og hljóð. 

Samstöfur. 

Forhljóð. 

Hljóðgreiningu. 
  

Lestur: 

Þjálfa undirstöðuatriði lestrar. 

Efla lestrarfærni.  

Auka orðaforða og efli lesskilning. 

Vinna með lestraráttina. 

Hljóðgreining. 

Framsögn og hlustun: 

Endursegja sögu, lesa sögu og fara með ljóð fyrir aðra. 

Hlusta á sögur/leikrit. 

Efla hlustun og fara eftir fyrirmælum. 

Skrift og ritun: 

Skriftarátt og þjálfist í að draga rétt til stafs. 

Þjálfa og þroska samhæfingu handa og augna.  

Þjálfa fínhreyfingar. 

Semja eigin texta. 

Bókmenntir: 

Íslenskar þjóðsögur. 

Ævintýri. 

Einfaldar vísur og ljóð. 

Kynnist a.m.k. 1 – 2 íslenskum höfundum. 

Málfræði: 

Hugtök sbr. bókstafur, orð og málsgrein í tengslum við lestrarnámið. 
 

1. önn: Stafainnlögn, markviss málörvun, foræfingar, stafavinna, Það er leikur að læra      

             + vinnubók 1 

2. önn: Stafainnlögn, markviss málörvun, Það er leikur að læra + vinnubók 2, stafavinna,  

              
 

Heimanám: 

Nemendur lesa heima á hverjum degi  í bókum af lesbókalista, sögubókin verður send heim af og til þar 

sem nemendur eiga að semja sögu með aðstoð foreldra fyrst í stað.  Forskrift verður einnig send heim í 

hverri viku.  
 

Námsmat: 

Byggist fyrst og fremst á umsögn um vinnu og iðjusemi, stafakönnun er lögð fyrir tvisvar til þrisvar á 

skólaárinu, lesskimunarpróf í þremur hlutum er lagt fyrir nemendur yfir skólaárið, einstaklings og 

hópkönnun á vegum  sérkennara er lögð fyrir fyrir og eftir áramót.  

Íslenska 

Stærðfræði 
Kennari: Katrín Elísdóttir 

 

Vikustundir: 5 kennslustundir 

 

Markmið samkvæmt Aðalnámskrá grunnskóla 

 

Kennsluaðferðir: 

Kennsluaðferðir verða margvíslegar sbr., með innlögn, umræðum, verklegri vinnu, æfingum, 

þrautalausnum, rannsóknum, tilraunum, einstaklingslega og í hópum, stöðvavinnu. Áherslan er að 

nemendur verði hæfari til að takast á við stærðfræðileg viðfangsefni í hinu daglega lífi. Einnig verður 

áhersla lögð á að nemendur komi með sín eigin reiknirit og lausnaleiðir og geti jafnframt útskýrt fyrir 

kennara og samnemendum sínum hvernig hann fór að og geti einnig farið aðrar leiðir til þess að finna 

sömu lausn. 

 

Kennsluáætlun/námsefni: 

Kátt er í Kynjadal, Eining 1 og 2, Húrrahefti 1a, Spori 1 og ýmis tilbúin vinnublöð, efni af vef, kubbar, 

smáhlutasafn, talnagrind, vasareiknar, reglustikur, þrautalausnir, pinnabretti, form, ýmis mælitæki, spil, 

námsforrit, speglar. 

 

1. önn: Kátt er í Kynjadal, Eining 1, Spori 1 

2. önn: Eining 1, Eining 2  

 

Efnisþættir: 

 

Greining, flokkun, pörun. 

Athugun, skráning, úrvinnsla, súlurit. 

Talnaskilningur, tölurnar frá 1 – 100, sléttartölur, oddatölur. 

Notkun mismunandi gagna við lausn verkefna. 

Mynstur, form, þvívídd, speglun, samsetning. 

Samlagning, frádráttur, margföldun, deiling. 

Mælingar með stöðluðum og óstöðluðum einingum. 

Sætiskerfi, tugur, eining. 

Staðlaðar og óstaðlaðar mælieiningar. 

Klukkan. 

 

Heimanám: 

Af og til verða send heim verkefni sem tengist þeirri vinnu sem fer fram í stærðfræðibókinni. Að auki 

verða sendar heim þrautalausnir sem nemendur vinna heima með aðstoð foreldra.  
 

Námsmat: 

Reynt verður að vinna með símat, þar sem meðal annars er skoðað hvernig nemandi tekst á við verkefnið, 

hvernig hann notar námsgögn og hvernig hann dregur ályktun út frá lausnarferlinu. Einnig verður 

vinnuferill, umræður og framfarir metnar. Að auki verða lagðar fyrir einföld matsblöð. 

Engar einkunnir verða gefnar heldur verður skrifleg umsögn að vori en munnleg umsögn  á foreldradögum. 

Samfélagsfræði 
Kennari: Katrín Elísdóttir 

 

Vikustundir: 2—5 kennslustundir 

 

Markmið: samkvæmt Aðalnámskrá grunnskóla 

 

Kennsluaðferðir:  

Á yngsta stigi fléttast samfélagsfræðin oft saman við aðrar námsgreinar sbr. náttúrufræði og íslensku. 

Viðfangsefnin eru þá barnið sjálft, fjölskyldan, skólinn og heimabyggðin. Heimur barnsins er síðan 

víkkaður eftir föngum sbr. heimabyggðin, Ísland, heimurinn allur.   

Lögð verður áhersla á að vinna viðfangsefnin með fjölbreytilegum kennsluháttum, sbr. einstaklingslega, í 

hópavinnu, gerðar tilraunir, unnið myndrænt, út frá söguaðferðinni og farið í vettvangsferðir. Samkennsla 

er í samfélagsfræði hjá 1. og 2. bekk. 

 

 

Kennsluáætlun/námsefni: 
1. önn: skólinn og við sjálf, mannslíkaminn,land og þjóð, jólin. 

2.  önn: Land og þjóð, hafið, vorið 

 

Komdu og skoðaðu líkamann 

Komdu og skoðaðu land og þjóð 

Komdu og skoðaðu hafið 

Efni frá kennara í tengslum við jólin og vorið.. 

 

Heimanám: 

Engin föst heimavinna er í samfélagsfræði en af og til koma áhugaverð verkefni fyrir sem unnið er með 

áfram heima. 

 

Námsmat: 

Metin verður vinna nemenda, áhugi þeirra á viðfangsefnum og samvinna. 

Skrifleg umsögn verður að vori. 

Lífsleikni 
Kennari: Katrín Elísdóttir 

 

Vikustundir: 1 kennslustund á viku en í flestum tilfellum er lífsleikni samþætt öðrum námsgreinum. 

 

Markmið: Samkvæmt Aðalnámskrá grunnskóla. 

 

Námsþættir: 

efla tilfinningaþroska nemenda 

að auka samskiptahæfni nemenda 

að nemendur læri að bera virðingu fyrir sjálfum sér, öðru fólki og 

umhverfi sínu. 

Að nemendur kunni skil á umferðarreglum gangandi vegfaranda. 

Virði og átti sig á tilgangi leikreglna. 

 

Kennsluaðferðir: 

Hópumræður, verkefnagerð, verkleg þjálfun og bekkjarfundir. 

 

Námsgögn: Ýma tröllastelpa, Spor 1, Lært og leikið með Núma, Umferðarfræðsla. 

 

 

Námsmat: Í lífsleikni er ekkert hefðbundið námsmat né einkunn. Eingöngu er gefin umsögn. 

Kristinfræði - siðfræði 
Kennari: Sigrún Hilmarsdóttir 

 

Vikustundir: 1 kennslustund 

 

Markmið: eru samkvæmt Aðalnámskrá grunnskóla. 

 

Kennsluaðferðir: 

Nemendur vinna að mestu út frá söguaðferðinni  og myndrænni úrvinnslu viðfangsefni kristinfræðinnar 

sbr. sköpun heimsins, fæðing Jesús, jólin og páskarnir. Nemendur vinna bæði einstaklingslega og í hópum. 

Mikið verður spjallað innan bekkjarins um siðfræðileg málefni sbr. um vináttuna, hvað sé rétt og hvað 

rangt, um að gefa með sér og þyggja og um að fyrirgefa öðrum. Nemendum verða kenndar ýmsar bænir 

s.s. morgun-, kvöld- og borðbænir, og faðirvorið.   

 

Kennsluáætlun og námsefni: 

Bænir (morgun, kvöld), söngvar (sálmar), barnabiblían, vettvangsferð í kirkjuna, söguaðferðin, listsköpun 

og annað efni sbr. bækur og efni af vef sem tengist viðfangsefninu.  

 

1. önn: sköpun heimsins, siðfræðileg viðfangsefni, bænir, fæðing Jesús, jólin. 

2. önn: bernska Jesús, afstaða hans til barna, páskarnir, siðfræðileg viðfangsefni, bænir 

 

Efnisþættir: 

Kristin sköpunartrú. 

Ýmsar frásagnir af fæðingu Jesús, bernsku hans  og afstöðu hans til barna og unnið myndrænt með þær. 

Jólasálmar og íslenskir jólasiðir. 

Tilefni páskanna. 

Kvöld – og morgunbænir, borðbænir og faðir vor. 

Vinátta, fyrirgefning og sérstaða einstaklingsins. 

Hvað er rétt og rangt. 

Gefa og þyggja. 

 

Heimanám 

Ekkert heimanám er í kristinfræði hjá 1. bekk. En  mikilvægt að foreldrar spjalli um það sem unnið er með 

hverju sinni, sbr. um vináttuna, að fyrirgefa, hvað er rétt og rangt, að gefa og þiggja og sérstöðu hvers og 

eins. 

 

Námsmat: 

Metinn er hver tími fyrir sig, lagt er mat á : virkni og frumkvæði,umgengni, hegðun, áhuga og 

verkefnavinnu og einkunn gefin í lok anna. 

 

 

 



Grunnskóli Grundarfjarðar 1. bekkur 

8 

Náttúrufræði 
Kennari: Katrín Elísdóttir 

 

Vikustundir: 2—5 kennslustundir 

 

Markmið: samkvæmt Aðalnámskrá grunnskóla. 

 

Kennsluaðferðir:  

Á yngsta stigi fléttast náttúrufræðin oft saman við aðrar námsgreinar sbr. samfélagsfræði og íslensku. 

Lögð verður áhersla á að vinna viðfangsefnin með fjölbreytilegum kennsluháttum, sbr. einstaklingslega, í 

hópavinnu, gerðar tilraunir, unnið myndrænt, út frá söguaðferðinni og farið í vettvangsferðir. Samkennsla 

er í náttúrufræði hjá 1. og 2. bekk. 

 

Kennsluáætlun/námsefni: 

 

1. önn: skólinn og við sjálf, mannslíkaminn, land og þjóð, jólin. 

2.  önn: Land og þjóð, hafið, vorið 

 

Komdu og skoðaðu líkamann 

Komdu og skoðaðu land og þjóð 

Komdu og skoðaðu hafið 

Efni frá kennara í tengslum við jólin og vorið. 

 

 

Heimanám: 

Engin föst heimavinna er í náttúrufræði en af og til koma áhugaverð verkefni fyrir sem unnið er með áfram 

heima. 

 

Námsmat: 

Metin verður vinna nemenda, áhugi þeirra á viðfangsefnum og samvinna. 

Skrifleg umsögn verður að vori. 

Heimilisfræði 
Kennari:  Sigrún Hilmarsdóttir 
 

Vikustundir:2 kennslustundir 

 

Markmið:  
að vinna saman og að vera sjálfstæð í vinnubrögðum. 

Að nem. öðlist skilning á tengslum milli: Hollustu, heilbrigðis og hreinlætis. 

Að nem. þekki heiti helstu eldhúsáhalda og hvernig á að vinna með þau. 

Að efla áhuga nem. á  samvinnu á heimilum. 

 

Námsþættir:   Viðfangsefni 

 

Eldhúsáhöld:.   Hugtök, heiti og hvernig má nota. 

 

Hreinlæti:     Handþvottur, uppþvottur, borðklútar. 

 

Næring og hollusta:  Tannvernd, hollt og óhollt,mikilvægi  

     þess að drekka vatn. 

 

Matvælafræði:   Fæðuhringurinn, heiti algengra fæðutegunda 

     (ávaxta og grænmetis) viti hvaðan matvælin koma,  

     smakki það sem unnið er með. 

Annað:    Umhverfið- hvernig getum við bætt það? 

 

Námsgögn: 

Heimilisfræði fyrir byrjendur auk annara hjálpargagna  s.s. yndbönd um heimilishald og tannvernd. 

 

Námsmat: 

Metinn er hver tími fyrir sig, lagt er mat á virkni og frumkvæði,umgegni, hegðun, áhuga og verkefnavinnu 

og einkunn gefin í lok anna. 



Grunnskóli Grundarfjarðar 1. bekkur 

10 

Myndmennt 
Kennari: Katrín Elísdóttir 

 

Vikustundir: fer eftir þeirri vinnu sem unnin er hverju sinni. 

 

Markmið: samkvæmt Aðalnámskrá grunnskóla 

 

Kennsluaðferðir: 

Aðallega verður unnið út frá samþættingu við aðrar námsgreinar en einnig verður unnið út frá þroska og 

þörfum hvers og eins nemanda. Ef um sérstök viðfangsefni er að ræða verður byrjað á spjalli (innlögn) um 

viðfangsefni tímans. Unnið er mest með einstaklingsverkefni en inn á milli verða unnin hópverkefni. 

Nemendum verður sýnd myndverk og bækur til glöggvunar á þeim verkefnum sem þeir vinna með. Fyrst 

og fremst verða unnin myndræn frásögn úr nánasta umhverfi og upplifun. 

 

Kennsluáætlun/námsefni: 

Ýmis mynlistagögn sbr. pappír, litir, föndurefni, efni af vef, listaverkabækur o.fl. 

 

Efnisþættir: 

Teikning, málun, úrklippur, pappaþrykk. 

Myndræn frásögn út frá nánasta umhverfi, upplifun á sögu og fleira. 

Grunnform og náttúruleg form. 

Grunnlitirnir, einfaldar litablöndur. 

Nálægð og fjarlægð í mynd. 

Myndskoðun út frá eigin verkum. 

Myndbygging. 

Frágangur verkefna og áhalda. 

 

Hver þáttur vinnst yfir allt skólaárið og því engin eiginleg annarskipting. 

 

Heimanám: 

Ekkert heimanám er í myndmennt. 

 

Námsmat: 

Vinna nemanda í tímum metin þ.e.a.s. vinnusemi, áhuga, frágangi, árangur.  

Textílmennt 
 

Kennari: Helga Ingibjörg Reynisdóttir 

 

Vikustundir: Tveir tímar á viku allan veturinn. 

 

Yfirmarkmið: 

Að nemendur læri að meta gildi textílmennta til nytja, lista og tómstundaiðju. 

 

Vinnumarkmið: 

Að nemendur temji sér strax í upphafi sjálfstæð vinnubrögð og velji eins mikið sjálf og hægt er innan 

þeirra marka og aðferða sem þau eru að læra hverju sinni. Að nemendur gangi vel um og eigi góð 

samskipti við aðra. 

 

Námsefni: 

Uppskriftir og vinnulýsingar sem kennari býr til sjálfur auk þess sem valið er úr fagblöðum, bókum eða af 

netinu. 

 

Kennsluaðferðir: 

Miðast er við að gera nemandann, með vinnu sinni, sjálfbjarga í undirstöðuatriðum textílmennta. Að hann 

geti farið eftir verklýsingum og læri að vinna með þau tæki sem til þarf hverju sinni. 

 

Sögulegt og félagslegt samhengi: 

Nemandi fjalli um mismunandi klæðnað fólks með tilliti til veðurfars, starfa og tilefna. 

 

Fagurfræði og rýni: 

Nemandi taki þátt í umræðum um fagurfræðileg sjónarmið í einfaldri mynd, s.s. lit, lögun, glaðlegt, 

hlýlegt, fallegt. 

 

Verkefni/aðferðir: 

Þræða grófa nál 

Sauma dúk með þræðispori 

Búa til orm, þræða efnisbútum og perlum upp á band 

Vefja utan um spjald – dúskur 

Klippiverkefni ýmiss konar 

Vegghengi – ég sjálf/ur 

Fara í fjöruferð og finna stein 

Þæfa ull utan um stein 

 

Námsmat: 

Námsmat: Áhugi, vinnusemi, vandvirkni og hegðun metin með símati eftir hvern tíma. Umsögn og 

einkunn gefin í lokin. 

 

Heimanám: 

Ekki er gert ráð fyrir heimanámi í textílmennt. 

Tölvur 
Kennari: Hugrún Elísdóttir 

Vikustundir: 1 kennslustund 

 

Markmið: Samkvæmt Aðalnámskrá grunnskóla 

Að nemendur: 

· læri rétt vinnubrögð og umgengni við tölvur og kynnist víðtækum möguleika tölvunotkunar. 

· temji sér rétta líkamsbeitingu við tölvuna 

· geti geymt eigin upplýsingar á tölvutæku formi með skipulögðum hætti, kunni að vista og sækja gögn í 

eigin möppur . 

· kynnist veraldarvefnum og einhverjum af þeim möguleikum sem hann býður upp á 

· vinni með kennsluforrit til nánari útfærslu á námsefni í öðrum greinum. 

 

Kennsluaðferðir: 

Nemendur vinna stundum einir og stundum tvö og tvö saman við eina tölvu og þurfa þar af leiðandi að 

tileinka sér umburðarlyndi gagnvart bekkjarfélögum og að geta miðlað eigin þekkingu til annarra.  

 

Kennsluáætlun/námsefni: 

Á músarslóð, ýmis kennsluforrit. 

 

Farið verður í bókina Á músaslóð þar sem farið er í grunnþætti tölvunnar, þ.e.a.s. tölvan sjálf, tækin sem 

tengjast henni, viðmótið á skjá  tölvunnar og helstu notkunarmöguleikar hennar sbr. ritvinnsla og teikning.  

Einnig verður unnið með ýmis námsforrit.  

 

1. önn: Á músarslóð1 , kennsluforrit 

2. önn: Á músaslóð frh. og ýmis kennsluforrit 

  

Efnisþættir: 

Jákvætt viðhorf til tölvunnar og helstu tæki tengd henni. 

Ritvinnsla, bæta inn myndum, velja liti, geyma (vista) gögn, opna gögn, breyta letri, klippa og líma. 

Teikniforrit, breyta mynstrum, nota tól til að mála, gera form og línur. 

Námsforrit. 

 

Heimanám: 

Ekki er gert ráð fyrir heimanámi 

 

Námsmat: 
Símat. Metið er í hverjum tíma hvernig nemendum gengur með verkefni, hversu sjálfstæðir þeir eru, 

hvernig samvinnan er og tillitsemin.  

TónmenntðFlautukennsla 
Kennari: Sonja Karen Marinósdóttir 

 

Vikustundir: 2 kennslustundir 

 

Markmið: Samkvæmt Aðalnámskrá Grunnskóla 

 

Námsgögn: Flautað til leiks, (Kennsluefni á blokkflautu),ýmsar kennslubækur í tónmennt, leikir héðan og 

þaðan, ýmis ásláttarhljóðfæri og hljóðgjafar. 

 

Viðfangsefni: Leika á einföld hljóðfæri t.d. blokkflautu, söngur, samhæfing hreyfingar og tónlistar, 

hrynur, tónlistarhugtök, hlustun, tónsköpun, tónlistarflutningur, grafísk nótnaskrift ofl. 

 

Kennsluaðferðir: Áhersla er lögð á að nemendur læri að vinna saman og hlusta á og taka tillit til hvers 

annars. Tímar byggjast upp á söng, samspili, einleik, hlustun, sköpun/túlkun, hreyfingu/leikjum. Reynt 

verður eftir megni að hafa fjölbreytni og sveigjanleika í kennslunni og vinna að einhverju leyti út frá 

hugmyndum barnanna. 

Rík áhersla er lögð á söng, hrynþjálfun, hlustun og samspil. 

 

Kennsluáætlun:  

Fyrri önn:  Ýmis sönglög, ýmis hljóðfæri og hljóðgjafar kynntir, hugtök tengd tónlist: hægt/hratt, háir/

djúpir tónar, hrynur/púls, styrkleiki, lengdargildi tóna ofl. Hreyfing,dans og samspil, hlustað á mism. 

tegundir tónlistar. Einfaldar æfingar og lög á blokkflautu. 

Seinni önn: Grafísk nótnaskrift (skráning hljóða), lög og leikir, hljóðheimurinn okkar, laglínustefna,  

lengdargildi, þrástef, form, ásláttur og spilatækni, hlustað á mismunandi tegundir tónlistar, samspil og 

samsöngur. 

 

Heimanám: Öðru hvoru fá nemendur lítil lög með sér heim til æfinga heima við. 
 

Námsmat: Áhugi, virkni, sjálfstæði og samvinna metin.  

Smíði 
Kennari: Óskar Sigurðsson 

 

Vikustundir: 2 kennslustundir 

 

Markmið: 

  
Uppeldismarkmið smíðakennslunnar eru m.a. að: 

stuðla að trú nemenda á eigin getu að móta umhverfi sitt í sátt við alla þætti þess: náttúru, samfélag og menningu; 

ýta undir sköpunargáfu nemenda, frumkvæði, árræði og sjálfstæði í vali verkefna og smíði þeirra; 

styrkja sjálfsmynd nemenda; 

þroska siðvit nemenda; 

ýta undir einstaklingsframtak og samstarfsvilja nemenda; 

ýta undir vinnusemi nemenda; 

stuðla að læsi nemenda á umhverfi sitt; 

stuðla að tæknilæsi nemenda og skilning á eðli tækninnar; 

ýta undir skilning nemenda á mikilvægi hreinlætis og reglusemi; 

þroska meðvitund nemenda um gildi verkmenningar fyrir mannlegt samfélag; 

vekja áhuga nemenda á verk- og tæknigreinum; 

veita nemendum grundvallarverkfærni og verkþekkingu fyrir: 

lífið sem hluta af almennri menntun; 

framhaldsnám á verklega sviðinu; 

atvinnulífið. 
 

Námsgögn: mest öll vinna fer fram í smíðastofu. 

 

Viðfangsefni:  
Í smíði fær nemandinn þjálfun í að móta hugmyndir í efni með þeirri verktækni og verkþekkingu sem greinin býr yfir. Þetta 

verklag hvílir á sígildri kunnáttu sem mikilvægt er að hver ný kynslóð nái að tileinka sér. 

Smíði felur í sér nýtingu efnisheimsins sem hefur aftur mótandi áhrif á umhverfið. Með smíðinni er verið að aðlaga umhverfið 

að þörfum okkar. Námsgreinin smíði er því kjörinn vettvangur til að vekja nemendann til umhugsunar um umhverfi sitt og sýna 

því alúð í verki. Þess vegna er brýnt að í smíði sé lögð áhersla á efnisnýtingu, vistvæna framleiðslu og endurnýtingu; hringrás 

efnisnotkunar. 

 

Kennsluaðferðir: Nemendum er úthlutað verkefnum sem þau vinna með og leysa eftir bestu getu. 

 

 

Kennsluáætlun: Að nemendur læri að vinna með tré, málma og plast. 

Að nemendur þekki helstu verkfæri og  þekki nöfnin þeirra. 

Að nemendur geri sér grein fyrir hvaða verkfæri hentar  fyrir viðfangsefnið.       

 

 

Heimanám: Ekkert heimanám. 
 

 

Námsmat: Vinnusemi, framkoma, framför, umgegni og vandvirkni. Nemendur fá einkunn fyrir hverja 

lotu.   

Íþróttir - sund 
Kennari:  Ásdís Lilja Pétursdóttir 
 

Vikustundir: 3 kennslustundir á viku. 
 

Markmið: 

Markmið skv. Aðalnámskrá, 1. bekkur - íþróttir  og 1. bekkur - sund 

Íþróttir: 

Að efla líkamsþroska og auka þrek. 

Að vekja áhuga á reglubundinni íþróttaiðkun og líkamsrækt. 

Að efla félags- og tilfinningaþroska. 

Að auka sjálfstraust og viljastyrk og efla samvinnu. 
 

Sund: 

Að nemendur fái markvissa sundkennslu og verði færir um að bjarga sér og öðrum. 

Að nemendur skilji mikilvægi reglubundinnar sundiðkunar og geti nýtt sér sundið sem heilsu- og 

líkamsrækt er fram líða stundir. 

Að ná sundstigi hvers árgangs. 

Að auka áhuga á sundi sem íþrótt. 
 

Kennsluaðferðir/viðfangsefni/leiðir: 

Nemendur taka þátt í æfingum, leikjum og þrautum (með eða án áhalda og tónlistar). 

Þeir fá þannig tækifæri til að: efla og reyna á samspil skynfæranna; þjálfa grunnhreyfingar; efla hraða, þol, 

kraft, viðbragð, líkamsreisn og líkamsstöðu. Auk þess eiga íþróttir að veita nemendum: útrás fyrir 

hreyfiþörf;  tækifæri til skapandi hreyfinga og tækifæri til að öðlast öryggistilfinningu í vatni. Með þátttöku 

í hópleikjum og annarri samvinnu fá nemendur tækifæri til að efla félagsþroska. Til að öryggisreglum sé 

fylgt, þannig að allir geta haft gaman af, þurfa nemendur að læra að umgangast íþróttahús, áhöld og tæki á 

öruggan hátt og læra að bregðast við fyrirmælum og merkjum kennara.  
 

Kennsluáætlun: 

1. ºnn skipt í tvö tímabil 

1. Sund 

    Íþróttir:Úti/inni tímar e.veðri 

2. Leikfimi    

 Leikir, stöðva– og styrktarþjálfun, körfubolti, kýló, innibandý, hnit. 

 

2. ºnn skipt í tvö tímabil 

   Leikfimi 

1.  Leikfimi 

2. Sund: stigspróf 

    Íþróttir:Úti/inni tímar e.veðri 

 

1.  Leikfimi  

Golf, fótbolti, fimleikar, blak, skólahreysti, frjálsar íþróttir, leikir, handbolti  

 

2. Sund: Viðmiðun fyrir 1. stig. 

· Staðið í botni í grynnri hluta laugar og andað að sér, andlitið fært í kaf og andað frá sér. Endurtekið 10 

sinnum.  

· Flot á bringu eða baki án hjálpartækja  

· Ganga með andlit í kafi 2,5 metra eða lengra  

Íþróttir - sund 
· Bringusundstök við bakka með eða án hjálpartækja  

 

Náms-og kennslugögn: 

Boltar og áhöld í íþróttahúsi og sundlaug. Ýmis hefti um íþróttir og skólasund til að styðjast við í kennslu. 

 

Heimanám:  

Ekkert eiginlegt. Þó er hluti íþróttaiðkunar að kunna almennar hreinlætisvenjur og aðra holla lífshætti. 

 

Athuga:  Nemendur eiga að koma með sér fatnað (stuttbuxur og bol) til íþróttaiðkana og fara í sturtu á eftir. 

Ekki er gert ráð fyrir að 1. - 4. bekkur séu í íþróttaskóm.  Í sundi er æskilegt að vera í sundbol/sundskýlu, 

en ekki bikiní eða stuttbuxum sem ná niður fyrir hné.  Þeir nemendur sem ekki geta synt án sundgleraugna 

verða að koma með sín eigin. 

 

Mikilvægt er að nemendur fylgi þeim öryggis- og umgengnisreglum sem gilda í sundlauginni. Þegar kólna 

fer í veðri þá er gott að hafa meðferðis húfu. 

  

Námsmat: 

Prófa- og kennaramat. Í íþróttum er metin færni, áhugi og ástundun. Gefin er einkunn í desember og 

sundstig ásamt einkunn í maí. Fylgt er eftir kröfum um það stig sem fylgir bekknum í sundinu og er því 

annað hvort lokið eða ólokið.  Kennaramat felst í umsögnum um nám og vinnubrögð nemenda og er það 

hluti af símati skólans.  


